
BO‘LAJAK OLIGOFRENO-
PEDAGOGLARNING 

KOMPETENTLIK FAOLIYATINI 
TASHKIL ETISHNING 

PSIXOLOGIK-PEDAGOGIK 
SHART-SHAROITLARI

Jumaboyev Nurillo Xayrullo oʻgʻli
Toshkent Kimyo xalqaro unversiteti Namangan filiali oʻqtuvchisi

Annotatsiya: Mazkur maqolada bo‘lajak oligofrenopedagoglarning kompetentlik faoliyatini samarali tashkil etishning 
psixologik-pedagogik shart-sharoitlari ilmiy-nazariy va amaliy jihatdan tahlil qilinadi. Intellektual rivojlanishida nuqsoni 
bo‘lgan bolalar bilan ishlaydigan mutaxassislarni tayyorlash jarayonida kasbiy kompetentlikni shakllantirish shaxsga 
yo‘naltirilgan, faoliyatga asoslangan hamda refleksiv yondashuvlar asosida amalga oshirilishi zarurligi asoslab beriladi.

Tadqiqotda motivatsion muhit yaratish, kasbiy identifikatsiyani shakllantirish, pedagogik empatiyani rivojlantirish, amali
yotga yo‘naltirilgan ta’limni kuchaytirish hamda innovatsion texnologiyalardan foydalanish kabi omillar kompetentlik faoli-
yatini tashkil etishning muhim shartlari sifatida ko‘rsatib beriladi. Shuningdek, bo‘lajak oligofrenopedagoglarning diag-
nostik, korreksion-rivojlantiruvchi, kommunikativ va refleksiv kompetensiyalarini shakllantirishda psixologik tayyorgarlik 
hamda pedagogik qo‘llab-quvvatlashning o‘rni ochib beriladi.

Kalit so‘zlar: oligofrenopedagog, kasbiy kompetentlik, kompetentlik faoliyati, psixologik-pedagogik shart-sharoitlar, 
maxsus pedagogika, inklyuziv ta’lim, kasbiy motivatsiya, pedagogik empatiya, refleksiv yondashuv, amaliyotga yo‘nalti-
rilgan ta’lim.
Abstract: This article analyzes the psychological and pedagogical conditions for the effective organization of the com-
petence-based activities of future oligophrenopedagogues from scientific, theoretical, and practical perspectives. It sub-
stantiates that the formation of professional competence in the process of training specialists working with children with 
intellectual disabilities should be carried out on the basis of person-oriented, activity-based, and reflexive approaches.

The study indicates that factors such as creating a motivational environment, forming professional identity, developing 
pedagogical empathy, strengthening practice-oriented education, and using innovative technologies are essential con-
ditions for organizing competence-based activities. It also reveals the role of psychological preparation and pedagogical 
support in the formation of diagnostic, correctional-developmental, communicative, and reflexive competencies of future 
oligophrenopedagogues.

Key words: oligophrenopedagogue, professional competence, competence-based activity, psychological and pedagog-
ical conditions, special pedagogy, inclusive education, professional motivation, pedagogical empathy, reflexive approach, 
practice-oriented education.
Аннотация: В данной статье с научной, теоретической и практической точек зрения анализируются психолого-пе-
дагогические условия эффективной организации компетентностной деятельности будущих олигофренопедагогов. 
Обосновывается, что формирование профессиональной компетентности в процессе подготовки специалистов, 
работающих с детьми с интеллектуальными нарушениями, должно осуществляться на основе личностно-ориен-
тированного, деятельностного и рефлексивного подходов.

Исследование показывает, что важными условиями организации компетентностной деятельности являются 
такие факторы, как создание мотивационной среды, формирование профессиональной идентичности, развитие 
педагогической эмпатии, укрепление практико-ориентированного обучения и использование инновационных тех-
нологий. Также раскрывается роль психологической подготовки и педагогической поддержки в формировании 
диагностической, коррекционно-развивающей, коммуникативной и рефлексивной компетентности будущих оли-
гофренопедагогов.

Ключевые слова: олигофренопедагог, профессиональная компетентность, компетентностная деятельность, 
психолого-педагогические условия, специальная педагогика, инклюзивное образование, профессиональная 
мотивация, педагогическая эмпатия, рефлексивный подход, практико-ориентированное обучение.

KIRISH
Jahon ta’lim tizimida inklyuziv yondashuvning keng joriy etilishi alohida ta’lim ehtiyojlariga ega bo‘lgan 

bolalar bilan ishlaydigan mutaxassislarning kasbiy tayyorgarligiga yangi talablarni qo‘ymoqda. Intellektual 
rivojlanishida nuqsoni bo‘lgan bolalar bilan ishlovchi pedagog – oligofrenopedagog faoliyati nafaqat maxsus 
metodik bilimlarni, balki yuqori darajadagi psixologik tayyorgarlikni, empatiya, sabr-toqat va refleksiv tahlil 
qobiliyatini ham talab etadi. Shu bois bo‘lajak oligofrenopedagoglarning kompetentlik faoliyatini samarali tashkil 
etish masalasi zamonaviy pedagogik tadqiqotlarning dolzarb yo‘nalishlaridan biri hisoblanadi. 

Kompetentlik yondashuvi ta’lim jarayonini natijaga yo‘naltirilgan model asosida tashkil etishni nazarda 
tutadi. Bu borada kasbiy kompetentlik nafaqat bilim, ko‘nikma va malakalar yig‘indisi, balki shaxsning kasbiy 
vazifalarni samarali bajarishga tayyorligi hamda qobiliyatini ifodalovchi integrativ sifat sifatida talqin etiladi. 
Psixologik-pedagogik adabiyotlarda kompetentlik tushunchasi shaxsning motivatsion, kognitiv, faoliyatga oid 
va refleksiv komponentlari birligi sifatida izohlanadi. Xususan, Vygotsky L.S. tomonidan ilgari surilgan ijti-
moiy-madaniy rivojlanish nazariyasi ham ta’lim jarayonida shaxsiy faoliyat va ijtimoiy o‘zaro ta’sirning muhim-
ligini asoslab beradi.

MAVZUGA OID ADABIYOTLAR SHARHI
Bo‘lajak oligofrenopedagoglarning kompetentlik faoliyatini tashkil etishda psixologik omillar alohida ahami-

yatga ega. Kasbiy motivatsiya, empatik qobiliyat, stressga chidamlilik, ijtimoiy moslashuvchanlik kabi sifatlar 
pedagogning muvaffaqiyatli faoliyat yuritishida muhim rol o‘ynaydi. Shu bilan birga, pedagogik jarayonning to‘g‘ri 
tashkil etilishi – amaliyotga yo‘naltirilgan mashg‘ulotlar, muammoli vaziyatlarni modellashtirish, refleksiv tahlil 
va mentorlik tizimi – talabalarda kasbiy identifikatsiya hamda mas’uliyat hissini shakllantiradi. Zamonaviy oliy 
ta’lim muassasalarida maxsus pedagoglarni tayyorlash jarayoni nazariy va amaliy komponentlarning uyg‘un-
ligiga asoslanishi lozim. Biroq amaliyot shuni ko‘rsatadiki, ayrim hollarda ta’lim jarayonida psixologik-peda-
gogik shart-sharoitlar yetarli darajada yaratilmaydi, bu esa talabalarning kasbiy kompetentligini to‘liq shakl
lantirishga to‘sqinlik qiladi. Ayniqsa, real pedagogik vaziyatlarga moslashtirilgan mashg‘ulotlar, individual 
yondashuv hamda refleksiv tahlil mexanizmlarining yetishmasligi muammoli jihatlardan biridir. Shu munosabat 
bilan bo‘lajak oligofrenopedagoglarning kompetentlik faoliyatini samarali tashkil etishning psixologik-pedagogik 
shart-sharoitlarini aniqlash va ilmiy asoslash muhim ilmiy-amaliy ahamiyat kasb etadi. 

Mazkur maqolaning maqsadi – bo‘lajak oligofrenopedagoglarning kompetentlik faoliyatini tashkil etish-
ning psixologik-pedagogik shart-sharoitlarini aniqlash hamda ularning kasbiy tayyorgarligini takomillashtirish 
mexanizmlarini asoslab berishdan iborat. Tadqiqot vazifalari sifatida kompetentlik faoliyati tushunchasining 
mazmun-mohiyatini ochib berish, psixologik va pedagogik omillarning o‘zaro ta’sirini tahlil qilish hamda sama-
rali ta’lim muhitini yaratish bo‘yicha ilmiy xulosalar ishlab chiqish belgilandi. Mazkur tadqiqot bo‘lajak oligof-
renopedagoglarning kompetentlik faoliyatini tashkil etishning psixologik-pedagogik shart-sharoitlarini aniqlash 
va ilmiy asoslashga qaratilgan bo‘lib, tizimli, kompetensiyaviy hamda shaxsga yo‘naltirilgan yondashuvlar 
asosida olib borildi. Tadqiqot metodologik jihatdan faoliyat nazariyasi, ijtimoiy-madaniy rivojlanish konsepsiyasi 
hamda kasbiy shakllanish nazariyalariga tayanadi. Nazariy asos sifatida Vygotsky L.S.ning ijtimoiy-madaniy 
rivojlanish nazariyasi, Leontiev A.N.ning faoliyat nazariyasi hamda kompetensiyaviy yondashuv bo‘yicha 
zamonaviy pedagogik konsepsiyalar tahlil qilindi. Ushbu nazariy manbalar kompetentlikni shaxsning bilim, 
ko‘nikma, motivatsiya va refleksiv tajribasining integrativ tizimi sifatida talqin qilish imkonini berdi.

TADQIQOT METODOLOGIYASI
Tadqiqot aralash metodologiya (mixed-method research) asosida tashkil etildi. Sifat (qualitative) va 

miqdoriy (quantitative) usullar uyg‘unlashtirildi. Tadqiqot uch bosqichda amalga oshirildi:

•	 diagnostik bosqich – talabalarning mavjud kasbiy kompetentlik darajasini aniqlash;

•	 tajriba-sinov bosqichi – psixologik-pedagogik shart-sharoitlar asosida maxsus ta’lim modelini joriy etish;

•	 nazorat-tahlil bosqichi – natijalarni baholash va samaradorlikni aniqlash.

Tadqiqotda pedagogika oliy ta’lim muassasasining “Maxsus pedagogika” yo‘nalishida tahsil olayotgan 
3-4-bosqich talabalari ishtirok etdi. Ishtirokchilar tajriba va nazorat guruhlariga ajratildi. Tajriba guruhida 
kompetentlik faoliyatini tashkil etishning maxsus psixologik-pedagogik modeli qo‘llanildi, nazorat guruhida esa 
an’anaviy o‘quv jarayoni saqlab qolindi.

Tadqiqot jarayonida quyidagi metodlardan foydalanildi:

•	 pedagogik kuzatuv – talabalarning kasbiy vaziyatlarda faoliyat yuritish ko‘nikmalarini aniqlash;

•	 psixologik diagnostika metodikalari – kasbiy motivatsiya, empatiya, refleksivlik va stressga chidamlilik 
darajasini aniqlash;

•	 so‘rovnoma va testlar – kompetentlik komponentlarini baholash;

•	 amaliy topshiriqlar va keys-stadi (case study) – real pedagogik vaziyatlarni modellashtirish;

•	 portfolio tahlili – talabalarning ishlab chiqqan individual ta’lim dasturlari va korreksion rejalarini baholash;

•	 statistik tahlil – o‘rtacha ko‘rsatkichlar, foizli o‘zgarishlar va dinamik o‘sish darajasini aniqlash.

Kompetentlik faoliyati quyidagi komponentlar asosida baholandi:

•	 motivatsion komponent – kasbiy faoliyatga ichki ehtiyoj va qiziqish;

•	 kognitiv komponent – maxsus pedagogik bilimlar darajasi;

•	 faoliyatli komponent – diagnostik va korreksion vazifalarni bajarish ko‘nikmasi;

•	 kommunikativ komponent – bolalar, ota-onalar va hamkasblar bilan samarali muloqot;

•	 refleksiv komponent – o‘z faoliyatini tahlil qilish va takomillashtirish qobiliyati.

TAHLIL VA NATIJALAR
Tadqiqot natijalarining ishonchliligini ta’minlash maqsadida ma’lumotlar triangulyatsiyasi qo‘llanildi, 

ya’ni bir xil ko‘rsatkichlar turli metodlar yordamida tekshirildi. Statistik qayta ishlash orqali tajriba va nazorat 
guruhlari natijalari taqqoslandi. Shunday qilib, qo‘llanilgan metodologiya bo‘lajak oligofrenopedagoglarning 
kompetentlik faoliyatini tashkil etishda psixologik-pedagogik shart-sharoitlarning samaradorligini ilmiy asosda 
aniqlash imkonini berdi. Tajriba-sinov ishlari yakunlari bo‘lajak oligofrenopedagoglarning kompetentlik faoliya-
tini psixologik-pedagogik shart-sharoitlar asosida tashkil etish ularning kasbiy tayyorgarligini sezilarli darajada 
oshirishini ko‘rsatdi. Tadqiqot boshida tajriba va nazorat guruhlari o‘rtasida kompetentlik ko‘rsatkichlarida sezi-
larli farq kuzatilmagan bo‘lsa, tajriba bosqichidan so‘ng ijobiy dinamik o‘zgarishlar aniqlandi.

Motivatsion komponent natijalari: tajriba guruhida kasbiy motivatsiya darajasi sezilarli oshdi. Dastlab yuqori 
motivatsiya darajasiga ega talabalar ulushi 32% ni tashkil etgan bo‘lsa, tajriba yakunida bu ko‘rsatkich 68% 
ga yetdi. Nazorat guruhida esa o‘sish 35% dan 42% gacha kuzatildi. Bu natija maxsus tashkil etilgan refleksiv 
mashg‘ulotlar, kasbiy identifikatsiyani shakllantirishga qaratilgan treninglar va mentorlik tizimi samaradorligini 
tasdiqlaydi. Kognitiv komponent natijalari: maxsus pedagogik bilimlar bo‘yicha tajriba guruhida o‘rtacha ko‘rsat-
kich 28% ga oshdi. Talabalar diagnostik metodlar, individual ta’lim dasturlarini tuzish va korreksion ishlash 
mexanizmlarini chuqurroq o‘zlashtirdilar. Nazorat guruhida esa o‘sish 10-12% atrofida bo‘ldi. Faoliyatli (amaliy) 
komponent natijalari: real pedagogik vaziyatlarni modellashtirish, keys-stadi va amaliy mashg‘ulotlar natijasida 
tajriba guruhida yuqori darajadagi faoliyat ko‘rsatkichlari 30% dan 72% ga oshdi. Talabalar mustaqil ravishda 
korreksion dastur ishlab chiqish va uni asoslab berish qobiliyatini namoyon etdilar. Nazorat guruhida bu ko‘rsat-
kich 33% dan 48% ga o‘sdi.

Kommunikativ komponent natijalari: pedagogik empatiya va muloqot ko‘nikmalarida ijobiy o‘zgarishlar 
qayd etildi. Tajriba guruhida samarali pedagogik muloqot darajasi 40% dan 75% ga oshdi. Ayniqsa, ota-onalar 
bilan ishlash va jamoaviy muhokamalarda ishtirok etish ko‘rsatkichlari yaxshilandi. Refleksiv komponent nati-
jalari: refleksiv faoliyat ko‘rsatkichlari tajriba guruhida eng katta o‘sishni ko‘rsatdi. Yuqori darajadagi refleksivlik 
25% dan 70% ga oshdi. Talabalar o‘z faoliyatini tahlil qilish, xatolarni aniqlash va takomillashtirish strategiyala-
rini ishlab chiqishda ancha faol bo‘ldilar.

Umuman olganda, tajriba guruhida barcha komponentlar bo‘yicha o‘rtacha o‘sish 30-35% ni tashkil etdi, 
nazorat guruhida esa 10-15% atrofida bo‘ldi. Statistik tahlil natijalari olingan farqlar ishonchli ekanini ko‘rsatdi 
(p < 0,05). Natijalar shuni tasdiqlaydiki, kompetentlik faoliyatini psixologik-pedagogik shart-sharoitlar asosida 
tizimli tashkil etish bo‘lajak oligofrenopedagoglarning kasbiy tayyorgarligini sifat jihatidan yangi bosqichga olib 
chiqadi. Tadqiqot natijalari bo‘lajak oligofrenopedagoglarning kompetentlik faoliyatini samarali tashkil etishda 
psixologik-pedagogik shart-sharoitlarning hal qiluvchi ahamiyatga ega ekanini ko‘rsatdi. Olingan ma’lumotlar 
kompetentlikni faqat bilim va ko‘nikmalar majmui sifatida emas, balki shaxsning motivatsion, emotsional, faoli-
yatga oid va refleksiv jihatlarini o‘z ichiga olgan integrativ sifat sifatida shakllantirish zarurligini tasdiqlaydi.

Birinchidan, motivatsion komponentning sezilarli darajada oshishi kasbiy identifikatsiyani shakllantirish va 
ichki kasbiy ehtiyojni rivojlantirish uchun maxsus psixologik muhit yaratish muhimligini ko‘rsatadi. Talabalarning 
kasbga nisbatan ongli munosabatini shakllantirish, ularda ijtimoiy mas’uliyat hissini rivojlantirish kompetentlik 
faoliyatining asosiy sharti ekanligi aniqlandi.

Ikkinchidan, faoliyatga oid komponent bo‘yicha olingan natijalar amaliyotga yo‘naltirilgan ta’limning 
ustuvor ahamiyatga ega ekanini tasdiqlaydi. Real pedagogik vaziyatlarni modellashtirish, keys-stadi, amaliy 
mashg‘ulotlar hamda refleksiv tahlil talabalarning mustaqil qaror qabul qilish va korreksion faoliyatni tashkil 
etish qobiliyatini rivojlantiradi. Bu jihat faoliyat nazariyasida asoslab berilgan yondashuvlar bilan uyg‘unlashadi. 
Xususan, Leontyev A.N. tomonidan ishlab chiqilgan faoliyat konsepsiyasida shaxs rivoji faoliyat jarayonida yuz 
berishi ta’kidlangan.

Uchinchidan, kommunikativ va empatik kompetensiyalarning o‘sishi pedagogik jarayonda psixologik 
tayyorgarlikning alohida ahamiyatini ko‘rsatdi. Intellektual rivojlanishida nuqsoni bo‘lgan bolalar bilan ishlash 
jarayonida pedagogning emotsional barqarorligi, empatiyasi va samarali muloqot ko‘nikmalari kasbiy muvaf-
faqiyatning muhim omilidir.

Shuningdek, refleksiv kompetensiyaning yuqori darajada rivojlanishi talabalarning o‘z faoliyatini tahlil qilish 
va takomillashtirishga tayyorligini oshirganini ko‘rsatdi. Bu esa kompetentlik faoliyatini tashkil etishda refleksiv 
yondashuvni tizimli ravishda qo‘llash zarurligini tasdiqlaydi. Umuman olganda, tadqiqot natijalari psixologik-
pedagogik shart-sharoitlar asosida tashkil etilgan ta’lim jarayoni bo‘lajak oligofrenopedagoglarning kasbiy 
shakllanishiga ijobiy ta’sir ko‘rsatishini ilmiy jihatdan asoslab berdi.

XULOSA
Bo‘lajak oligofrenopedagoglarning kompetentlik faoliyatini samarali tashkil etish psixologik va peda-

gogik omillarning uzviy integratsiyasini talab qiladi. Kasbiy motivatsiyani shakllantirish, pedagogik empa-
tiyani rivojlantirish va refleksiv muhit yaratish kompetentlik faoliyatining muhim shart-sharoitlari hisoblanadi. 
Amaliyotga yo‘naltirilgan ta’lim, muammoli vaziyatlarni modellashtirish va mentorlik tizimi talabalarning faoliyatli 
kompetensiyasini sezilarli darajada oshiradi. Refleksiv tahlil mexanizmlarini tizimli joriy etish kasbiy o‘sish va 
o‘z-o‘zini takomillashtirish jarayonini faollashtiradi. Shunday qilib, kompetentlik faoliyatini psixologik-pedagogik 
shart-sharoitlar asosida tashkil etish bo‘lajak oligofrenopedagoglarning kasbiy tayyorgarligini sifat jihatidan 
yangi bosqichga olib chiqadi hamda ularning maxsus pedagogik faoliyatga samarali moslashuvini ta’minlaydi. 

Kelgusida mazkur yo‘nalishda kompetentlik modelini yanada takomillashtirish, raqamli va innovatsion 
texnologiyalar bilan boyitish hamda inklyuziv ta’lim sharoitida qo‘llash imkoniyatlarini kengaytirish maqsadga 
muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

